
GOUVÈNÈ CUOMO ANONSE KÈK NOMINASYON  

Mayra Linares deziyen pou travay kòm Reprezantan Sèvis Sitwayen nan Depatman Eta; Rose 
Rodriguez deziyen pou travay kòm Asistan Espesyal pou Divizyon Travay ak Solisyon pou 

Mendèv nan Depatman Travay 

Jodi a, Gouvènè Andrew M. Cuomo te anonse nominasyon Mayra Linares ak Rose Rodriguez.  
Madam Linares deziyen pou travay kòm Reprezantan Sèvis Sitwayen nan Depatman Eta, epi 
Madam Rodriguez deziyen pou travay kòm Asistan Espesyal pou Divizyon Travay ak Solisyon 
pou Mendèv nan Depatman Travay. 

Gouvènè Cuomo di konsa, “Mayra ak Rose se ekselan pwofesyonèl ki konprann bezwen pou 
kreye ak amelyore relasyon gouvènman an avèk kominote New York yo.  Yo chak ap vini avèk 
bon jan eksperyans yo nan sektè prive ak sektè piblik ki fè yo kalifye sitou pou travay avèk 
kominote lokal yo ak ti biznis yo sou devlopman ekonomik ak sou asistans.”  

Mayra S. Linares di konsa, “Gouvènè Cuomo ak administrasyon li a te fè bon jan amelyorasyon 
nan relasyon gouvènman nou an avèk kominote ki toupatou nan eta a, epitou mwen jwenn lonè 
pou fè pati ekip sa a.  Mwen vle itilize eksperyans mwen nan sektè prive a nan relasyon piblik ak 
nan asistans pou kominote pou ogmante fason gouvènman Eta New York kapab afekte chanjman 
pozitif nan lavi sitwayen li yo.  Mwen kontan anpil pou travay avèk Gouvènè Cuomo pandan 
administrasyon li a ap kontinye fè tout kominote yo patisipe nan pwosesis demokratik la.” 

Rose E. Rodriguez di konsa “Mwen di Gouvènè Cuomo mèsi pou nominasyon sa a k ap ban mwen 
yon okazyon enteresan pou retounen nan sektè piblik la. Mwen pa ka tann pou itilize eksperyans 
mwen te gen anvan nan konsèy antrepriz ak nan gouvènman nan Divizyon Travay ak Solisyon pou 
Mendèv pou fasilite asistans efikas pou ti biznis yo ak biznis gwoup minoritè yo toupatou nan eta 
a. Gouvènè a deja reyalize kwasans nan pwogram devlopman ekonomik li pou New York ane 
pase, epitou mwen pa ka tann pou nou travay ansanm pou eksplwate pwogrè sa a.” 

Madam Linares pral travay sitou avèk afè entè-gouvènman sou asistans pou Latino-Ameriken 
yo.  Anvan Madam Linares te antre nan Administrasyon Cuomo a, li te Fondatè ak Prezidan The 
Maylin Group, Inc., yon antrepriz relasyon piblik ki espesyalize nan patenarya sosyete/kominote. 
Li t ap travay tou kòm yon Dirijan Distri Demokratik pou 72yèm Distri Asanble a depi ane 2001. 
Ant ane 2001 ak 2007, Madam Linares te Direktris Relasyon Kominotè nan World Vision, Inc., 
yon ajans sekou entènasyonal, kote li te responsab pou devlope patenarya ak alyans ant 
operasyon World Vision New York ak sikonskripsyon ki vize li yo, tankou òganizasyon 

kominotè ak òganizasyon relijye ki nan Bronx ak Manhattan.  Nan ane 1996, Madam Linares te 
eli kòm yon manm Komite Demokratik Konte a, kote li te travay pandan senkan.   Answit, li se 
yon Manm Konsèy Egzekitif Kowalisyon Demokratik Konsène Northern Manhattan, epi li te 
resevwa Rekonpans Sèvis Kominotè Kowalisyon an pou Kokennchenn Kalite Dirijan nan ane 
2007.  Madam Linares te resevwa B.A. li  nan Syans Politik nan Marymount Manhattan College 
nan ane 2001. 

Madam Rodriguez pral responsab pou devlopman asistans ak plan medya pou Divizyon Travay 
ak Solisyon pou Mendèv.  Answit, li pral yon lyezon pou kominikasyon, reyinyon, ak lyezon 
lejislatif pou Divizyon Biwo Konsèy Espesyal.  Madam Rodriguez gen plis pase de (2) peryòd 
dizan eksperyans ap travay Minisipalite Vil New York, gouvènman Eta New York ak 
gouvènman federal. Pa twò lontan, li t ap travay kòm yon konsiltan nan òganizasyon ki pa 
komèsyal, The Committee for Hispanic Children and Families, Inc., kote li t ap fè analiz 
estratejik pou elimine gaspiyaj ak move jesyon, epitou li te bay jarèt pou modèl ak pwogram 
biznis yo. Anvan sa a, li te yon konsiltan nan The Espinosa Group, Inc., kote li t ap devlope yon 
modèl biznis pou ede biznis gwoup minoritè yo pou yo pi byen fè konpetisyon pou kontra 
gouvènman an nan endistri konstriksyon an.  
 
Nan ane 2009, Madam Rodriguez t ap travay nan kanpay Majistra Michael Bloomberg kòm 
Direktè Latino Outreach. Anvan kanpay la, li t ap travay nan plizyè pozisyon sèvis piblik nan 
nivo eta a ak nivo federal. Li t ap travay kòm Konseye Prensipal Senatè Ameriken Hillary 
Clinton ak Direktè Afè Elektè, kote li te kreye ak jere Depatman Sèvis Elektè, epitou Mezon-
Blanch te deziyen li nan Depatman Lojman ak Devlopman Iben Etazini. Pami pozisyon li te gen 
anvan nan Gouvènman Eta New York, li t ap travay kòm Reprezantan Vil New York pou 
Depatman Komisyon Travay Eta New York ant ane 2008 ak 2009, ak Direktè Egzekitif Biwo 
Gouvènè Eta New York pou Afè Ispanik ant 1993 ak 1995.  
 
Madam Rodriguez gen yon B.S. nan Fordham University’s College of Business Administration, 
ak yon M.P.S. nan Graduate School of Political Management. Li te resevwa J.D. li nan Fordham 
University School of Law. 

